
Амбасадата на САД организира регионална конференција „Јавноста како партнер 

во правната држава“ 
 

Вршителот на должност амбасадор на САД, Брајан Агелер, и министерот за внатрешни 

работи, Гордана Јанкуловска, ќе се обратат на официјалното отворање на дводневната 

регионална конференција за владеење на правото насловена, “Јавноста како партнер во 

владеењето на правото,” што ќе се оддржи на 1-2 септември 2011, во Скопје, во 

организација на Секторот за односи со јавност при Амбасадата на Соединетите 

Американски Држави во Македонија.  

 

Конференцијата ќе се фокусира на улогата на јавноста во најширокиот контекст на 

прашањата поврзани со владеењето на правото, за што ќе дебатираат експерти, панелисти 

и учесници од регионот со цел да се анализираат сите аспекти на владеењето на правото 

што влијаат врз јавноста, вклучувајќи ги судството, институциите што го спроведуваат 

законот, академската заедница, медиумите и пораките што властите ги испраќаат. На 

конференцијата ќе учествуваат обвинители, адвокати, судии, претставници на медиумите 

и на невладините организации, академици, портпароли и лица одговорни за ПР, како и 

претставници на различни министерства од земјите во регионот, односно од Албанија, 

Босна и Херцеговина, Бугарија, Хрватска, Косово, Македонија, Србија и Словенија.  

 

На 2 септември, вршителот на должност амбасадор, Брајан Агелер, и министерот за 

правда, Блерим Беџети, ќе се обратат на официјалното затворање на конференцијата.   

 

Се покануваат медиумите да ги покријат следните настани:  

- отворањето на конференцијата на 1 септември во хотел “Александар Палас” од 

09:00-10:30  

- затворањето на конференцијата на 2 септември во хотел “Александар Палас” од 

16:30-17:00 часот.    

 

За подетални информации ве молиме контактирајте го персоналот на Амбасадата на 

САД: Нидија Чилиманова на 070 350 196, Линдита Ахмети на 070 343 304, или Јехона 

Жута Вренези на 070 233 145.  

 
 


